
Монгол Улсын Их Хурлын 2017 оны намрын ээлжит чуулганы
 Нийгмийн бодлого, боловсрол, соёл, шинжлэх ухааны

 байнгын хорооны 2018 оны 2 дугаар сарын 02-ны өдөр
 /Баасан гараг/-ийн хуралдааны гар тэмдэглэл


Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 15 цаг 37 минутад Төрийн ордны “В” танхимд эхлэв. 

Чөлөөтэй: Я.Санжмятав, Н.Учрал;

Эмнэлгийн чөлөөтэй: Б.Саранчимэг;

Тасалсан: О.Баасанхүү, Д.Гантулга, Н.Номтойбаяр, Л.Энх-Амгалан, С.Эрдэнэ.
Нэг. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төсөл /Засгийн газар 2018.01.30-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төвийн нэгтгэлийн хэлтсийн дарга Д.Өлзийсайхан, Төсвийн бодлого, төлөвлөлтийн газрын Төсвийн зарлагын хэлтсийн мэргэжилтэн М.Санжаадорж, Э.Номин-Эрдэнэ, Төсвийн орлогын хэлтсийн мэргэжилтэн Б.Анар, Б.Тэлмүүн, У.Мөнхзул, Э.Санал нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, Ж.Чимгээ, референт Б.Мажигсүрэн, Э.Баттогтох нар байлцав. 
Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай болон Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулсан талаархи Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн А.Ундраа танилцуулав. 

Улсын Их Хурлын гишүүн Л.Болд, О.Содбилэг, Ж.Энхбаяр нарын гаргасан Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай болон Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийг хууль санаачлагчид нь буцаах тухай Улсын Их Хурлын тогтоолын төслийг татан авах тухай Улсын Их Хурлын гишүүн Ж.Энхбаяр мэдэгдэж, уг тогтоолын төслийг татаж авав. 
Улсын Их Хурлын гишүүн М.Оюунчимэг үг хэлэв. 

Улсын Их Хурлын гишүүн М.Билэгт Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслийг анхны хэлэлцүүлгээр батлуулах нь зүйтэй гэсэн горимын санал гаргав. 

Ё.Баатарбилэг: - Улсын Их Хурлын гишүүн М.Билэгтийн гаргасан, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслийг анхны хэлэлцүүлгээр батлуулах нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн:                         11


Татгалзсан:                             0


Бүгд:                                      11

100 хувийн саналаар горимын санал дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн М.Билэгт Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 50 минутад хэлэлцэж дуусав. 

Хоёр. “Ажлын хэсэг байгуулах тухай” Байнгын хорооны тогтоолын төсөл  
Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, Ж.Чимгээ, референт Б.Мажигсүрэн, Э.Баттогтох нар байлцав. 

Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хууль батлагдсантай холбогдуулан даатгуулагчийн нийгмийн даатгалын шимтгэл төлсөн сүүлийн 20 жилийн доторхи дуртай 5 жилийг нэмэгдүүлж 7 жил болгосон нь даатгуулагчийн эрх ашиг хөндөгдөхгүй, тэтгэврийн хэмжээ буурахгүй байх зохицуулалт хийх асуудлыг судлах үүрэг бүхий ажлын хэсэг байгуулах тухай Байнгын хорооны тогтоолын төслийг танилцуулав. 

Ё.Баатарбилэг: - “Ажлын хэсэг байгуулах тухай” Байнгын хорооны тогтоолын төслийг бүхэлд нь батлах санал хураалт явуулъя. 

Зөвшөөрсөн:                         11

Татгалзсан:                             0

Бүгд:                                      11

100 хувийн саналаар Байнгын хорооны тогтоол батлагдлаа.

Ажлын хэсгийн ахлагчаар Улсын Их Хурлын гишүүн М.Оюунчимэг, гишүүдэд Улсын Их Хурлын гишүүн Л.Болд, О.Содбилэг, Ж.Энхбаяр, М.Билэгт, Д.Ганболд нарын бүрэлдэхүүнтэйгээр томилохоор тогтов.

Уг асуудлыг 15 цаг 51 минутад хэлэлцэж дуусав.

Гурав. Дэд хорооны дарга сонгох тухай 
Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Р.Болормаа, Ж.Чимгээ, Г.Баяртуяа, референт Б.Мажигсүрэн, Э.Баттогтох нар байлцав. 

Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг “Тогтвортой хөгжлийн зорилгын дэд хорооны дарга сонгох тухай” Байнгын хорооны тогтоолын төслийг танилцуулав.


Танилцуулгатай холбогдуулан Улсын Их Хурлын гишүүн М.Оюунчимэг үг хэлэв. 


Ё.Баатарбилэг: - “Тогтвортой хөгжлийн зорилгын дэд хорооны дарга сонгох тухай” Байнгын хорооны тогтоолын төслийг бүхэлд нь батлах санал хураалт явуулъя. 

Зөвшөөрсөн:                         11

Татгалзсан:                             0


Бүгд:                                      11

100 хувийн саналаар Байнгын хорооны тогтоол батлагдлаа.
Хуралдаан 17 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 15 цаг 54 минутад өндөрлөв.

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ БАЙНГЫН


ХОРООНЫ ДАРГА                                                                  Ё.БААТАРБИЛЭГ


Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ

БАЙНГЫН ХОРООНЫ 2018 ОНЫ 2 ДУГААР САРЫН 02-НЫ ӨДӨР 
/БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ё.Баатарбилэг: - Нийгмийн бодлого, боловсрол, соёл, шинжлэх ухааны байнгын хорооны 2018 оны 2 дугаар сарын 02-ны өдрийн хуралдааныг эхэлье. Ирвэл зохих гишүүдээс 19 гишүүнээс 11 гишүүн ирж хурлын ирц 57,9 хувийн ирц бүрдсэн тул хурлаа эхэлье. 
Өнөөдрийн хуралдаанаар хэлэлцэх асуудлыг танилцуулъя. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслүүдийн анхны хэлэлцүүлгийг явуулна. Анхны хэлэлцүүлэг явуулна. Хэлэлцэх асуудалтай холбоотой, тэр нөгөө дэд хорооны юм байгаа биз дээ. 
2 дугаарт нь Нийгмийн бодлогын байнгын хорооны дэд хорооны даргын асуудал байгаа юм байна. Ийм 2 асуудал байна. Хэлэлцэх асуудалтай холбоотой өөр саналтай гишүүн байна уу? Алга байна. 

Хэлэлцэх асуудалдаа оръё. 

Нийгмийн даатгалын сангаас олгох тэтгэвэр тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслүүдийн анхны хэлэлцүүлгийг явуулъя. 

Улсын Их Хурлын гишүүдээс хууль санаачлагчаас асуух асуулттай гишүүн байна уу? Шууд санал, дүгнэлт яваад уу? Тийм үү? Тэгвэл эхлээд Аюулгүй байдал, гадаад бодлогын байнгын хорооны санал, дүгнэлт ирүүлсэн байна. Санал, дүгнэлтийг Улсын Их Хурлын гишүүн А.Ундраа гишүүн танилцуулна. А.Ундраа гишүүн. 
А.Ундраа: - Нийгмийн бодлого, боловсрол, соёл, шинжлэх ухааны байнгын хорооны дарга, эрхэм гишүүд ээ, 

Монгол Улсын Засгийн газраас 2018 оны 1 дүгээр сарын 30-ны өдөр Улсын Их Хуралд Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн цэргийн алба хаагчийн тэтгэвэр тэтгэмжийн тухай хуульд өөрчлөлт оруулах тухай болон Цэргийн алба хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг Аюулгүй байдал, гадаад бодлогын байнгын хороо 2018 оны 2 сарын 02-ны өдрийн хуралдаанаараа явууллаа. 
Хуулийн төслүүдийг хэлэлцэх үеэр Улсын Их Хурлын гишүүн Л.Болд, О.Содбилэг, Ж.Энхбаяр нар энэхүү өргөн мэдүүлсэн хуулийн төслүүд цэргийн алба хаагчдын талаар нэгэнт хүрсэн нийгмийн хамгааллын тогтолцоог бууруулах чиглэлтэй, буруу тооцоолол дээр үндэслэсэн хуулийн төсөл байна. Иймээс хуулийн төслийг буцаах нь зүйтэй гэсэн санал гаргав. 

Улсын Их Хурлын гишүүн Л.Болд, О.Содбилэг, Ж.Энхбаяр нарын гаргасан хуулийн төслийг хууль санаачлагчид нь буцаах зарчмын зөрүүтэй саналаар санал хураалт явуулахад Байнгын хорооны хуралд оролцсон гишүүдийн олонхи дэмжсэн болно. 

Байнгын хорооноос хуулийн төслүүдийг хууль санаачлагчид нь буцаах тухай Улсын Их Хурлын тогтоолын төслийг боловсруулан санал, дүгнэлтийн хамтаар Нийгмийн бодлого, боловсрол, соёл, шинжлэх ухааны байнгын хорооны хуралдаанд хүргүүлсэн болно. 
Нийгмийн бодлого, боловсрол, соёл, шинжлэх ухааны байнгын хорооны эрхэм гишүүд ээ, 

Нийгмийн даатгалын сангаас олгох тэтгэвэр, тэтгэмжийн тухай хуульд  нэмэлт, өөрчлөлт оруулах тухай хуулийн төсөлтэй хамт өргөн мэдүүлсэн Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай болон Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай хуулийг дагаж мөрдөх журмын тухай хуулийн төслийн анхны хэлэлцүүлгийг явуулсан талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 
Ё.Баатарбилэг: - А.Ундраа гишүүнд баярлалаа. Ажлын хэсгийг танилцуулъя. Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, Төсвийн бодлого, төлөвлөлтийн газрын Төсвийн нэгтгэлийн хэлтсийн дарга Д.Өлзийсайхан, Төсвийн бодлого, төлөвлөлтийн газрын Төсвийн зарлагын хэлтсийн мэргэжилтэн М.Санжаадорж, Төсвийн бодлого, төлөвлөлтийн газрын Төсвийн зарлагын хэлтсийн мэргэжилтэн Э.Номин-Эрдэнэ, Төсвийн бодлого, төлөвлөлтийн газрын Төсвийн орлогын мэргэжилтэн Б.Анар, Төсвийн бодлого, төлөвлөлтийн газрын Төсвийн орлогын хэлтсийн мэргэжилтэн Б.Тэлмүүн, Төсвийн бодлого, төлөвлөлтийн газрын Төсвийн орлогын хэлтсийн мэргэжилтэн Э.Санал гэсэн ийм ажлын хэсэг ирсэн байна. 
Байнгын хорооны санал, дүгнэлттэй холбоотой асуулттай гишүүн байна уу? Алга байна. Саналтай гишүүн байна уу? Ж.Энхбаяр гишүүн. 

Ж.Энхбаяр: - Улсын Их Хурлын гишүүн Л.Болд, О.Содбилэг, Ж.Энхбаяр миний бие энэ Цэргийн албан хаагчийн тэтгэвэр, тэтгэмжийн тухай хуульд өөрчлөлт орсноор цэргийн албан хаагчдын нэгэнт хүрсэн нийгмийн хамгаалал хөндөгдөж болзошгүй нөхцөл байдал үүсэж байна гэж үзсэн тул энэ хуулийн төслийг буцаах нь зүйтэй гэж ийм санал гаргасан. 

Мөн энэ саналтай холбогдуулан бид Батлан хамгаалах яам болон Сангийн яамны мэргэжилтнүүдийн тооцоог хооронд нь нарийвчлан тооцож байна. Мөн сая Улсын Их Хурлын дарга, Ерөнхий сайд, Сангийн сайд нарын бүрэлдэхүүнтэй уулзалт хийгдсэн. Үүн дээр цэргийн албан хаагчдын нэгэнт хүрсэн нийгмийн хамгааллыг дордуулахгүйгээр асуудлыг шийдвэрлэхээр Сангийн яам амлалт өгсөн.
Тийм болохоор бидний гаргасан энэ удаагийн саналыг одоо хүлээн зөвшөөрлөө гэж бид ойлгож байна. Тийм учраас бид энэ гаргасан саналыг татаж авч хуулийг Засгийн газрын оруулсан саналаар асуудлыг цааш шийдэж ажлыг шуурхайлах нь зүйтэй байна. 

Хамгийн гол нь цэргийн албан хаагчдын нэгэнт хүрсэн энэ онцлог салбартай холбоотой өөрчлөлтийг тусгахдаа дараа нь Сангийн яам холбогдох байгууллагууд маш нарийвчлан тооцоо судалгаа хийж, үүнээс үүдэн гарах улс төрийн үр дагаврыг сайтар тооцож энэ тусгай чиг үүргийн байгууллагад ажиллаж байгаа албан хаагчдын албандаа итгэх итгэлд ямар нэгэн хэмжээгээр сэв суулгах, тэр салбарын эрх ашгийг оролдохгүй байх талаас бид та бүхэнд бас хичээж ажиллахыг та бүхнээс хичээнгүйлэн хүсэж байна. 
Энэ нэг удаагийн зүйл биш гэдгийг би дахин, дахин хэлдэг. Өмнө нь бас ийм алдаанууд гарч байсан. Дор, дор нь бид нар бас Байнгын хороон дээр залруулаад шийдвэрлэж ирсэн. Энэ удаа бас ингэж Засгийн газартайгаа ойлголцож энэ асуудлыг шийдвэрлэхээр болсон тул Байнгын хорооны даргаа энэ саналаа бид татаж авъя гэж бид 3 гишүүн үзэж байна. 

Учир нь юу вэ гэвэл бид энэ салбарын асуудлыг хариуцаж явсан салбарын сайд хийж байсан улсууд. Эрхлэх ажлыг хариуцаж байгаа Байнгын хорооны дарга гэсэн ийм бүрэлдэхүүн энэ асуудал гаргасныг та бүхэн бас хүндэтгэлтэй хандахыг хүсэж байна. Саналаа татаж авч байгааг мэдэгдье. 

Ё.Баатарбилэг: - Ж.Энхбаяр гишүүнд баярлалаа. Аюулгүй байдлын байнгын хороон дээр санал гаргасан зарчмын зөрүүтэй санал гаргасан гишүүдээ саналаа татсан учраас энэ асуудлаар орж ирснээр нь асуудлыг цааш нь үргэлжлүүлж хэлэлцэхээр болж байна. 
Хууль санаачлагчаас, тэгэхээр саяын Ж.Энхбаяр гишүүний хэлснээр Байнгын хорооноос тодорхой ажлын хэсэг гаргаж ажиллах нь зүйтэй гэж үзэж байна. Тэгэхээр үүн дээр бол Нийгмийн даатгалын сангаас олгох тэтгэвэр тэтгэмжийн тухай хуульд нэмэлт, өөрчлөлт оруулах тухай хууль батлагдсанаар даатгуулагчийн нийгмийн даатгалын шимтгэл төлсөн сүүлийн 20 жилийн доторхи аль дуртай 5 жилийг нэмэгдүүлж 7 жил болгож байгаа нь даатгуулагчийн эрх ашиг, тэтгэврийн хэмжээ буурахгүй байх бууруулахгүй байх асуудлыг судалж санал, дүгнэлт гаргах үүрэг бүхий ажлын хэсгийг Нийгмийн бодлогын байнгын хорооноос ингээд гаргах нь зүйтэй байх гэсэн ийм Байнгын хорооны даргын санал байгаа. 

Үүнийг бол одоо хуулиа хэлэлцсэний дараа ажлын хэсэг ингээд байгуулъя гэдэг дээр юу гишүүдээс саналыг нь аваад энэ асуудлыг хэлэлцье. 

Хууль санаачлагчаас бусад хуулиудтай холбоотой асуулттай гишүүд байна уу? М.Оюунчимэг гишүүн. М.Оюунчимэг гишүүн асуултаа асууя. 
М.Оюунчимэг: - Асуулт, санал хоёр нэг хэлье гэж бодож байна. Одоо ингээд бид нар эд нар маань бас ойлгоод ингээд татаж авч байгаа нь бол ойлгогдлоо. Ер нь ингээд  хараад байхад гэнэт, гэнэт яг энэ асуудал орж ирж байхад л асуудлаа гэнэт ухаарсан юм уу эсхүл одоо хурал чуулгандаа суух асуудал ирцээс болдог юм уу гэнэт юм орж ирээд тэгээд нөгөөхийг нь ингээд гацаад яваад байх юм харагдаад байх юм. 
Шүүгч, прокурорын цалин гэснээ гэнэт орж ирээд бас бөөн юм болоод хувирсан. Өмнө нь бас цэргийн асуудал бас гэнэт орж ирээд үнэхээр үүнийг өөрчилье шинэчилье гэж байсан юм бол энэ асуудлууд яригдаж байхад анхнаас нь оруулаад тэр ажлын хэсэгтэй нь, яамтай нь юутай нь уулзаад яриад тэгж саналыг нь аваад хоорондоо ярьж байгаад тэгээд оруулж ирж байхгүй, яг энэ бас цаг тулсан одоо хүмүүст нийгмийн даатгалын юу гээд энэ саяын шимтгэл тэтгэврийн настай холбоотой хүлээж байгаа хувь хүний орлогын албан татварын нэмэлт, өөрчлөлтийн ярьж байгаа юмыг бүгд хүлээж байгаа. 

Тэгээд бид нар ингээд Их Хурал дээр бас ингээд  удаад байх юм. Энэ бас Дэгийн хуультай холбоотой байдаг юм уу, гэнэт л юм орж ирээд тэгээд тэр нь Засгаас нь орж ирсэн юм нь ч унаад эсхүл цаг хугацаа нь хойшлогдоод нэг тийм юм байгаад байх юм. 
Үүнийг бас бид нар болимоор байна. Асуудал жаахан нухацтай анхнаас нь хэлэлцэж байх үед нь саналаа оруулаад тэгвэл нэмэлт, өөрчлөлт оруулаад санаачилсан хуулиа нэгтгээд ингээд орж ирж байвал зүгээр байна гэсэн саналыг хэлэх гэсэн юм. 
Тэгээд энэ ажлын хэсэг байгуулна гэдэг бол маш зөв. Энэ ажлын хэсгийг ахалж ажиллах саналаа илэрхийлж байна. М.Оюунчимэг гишүүнд баярлалаа. Энэ дээр чинь санал байгаа билүү? Хуулийн төслүүдээс асуух асуулт дууслаа. 
Зарчмын зөрүүтэй саналтай гишүүн байна уу? Зарчмын зөрүүтэй санал байхгүй байна. Тэгэхээр Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулиудын төслүүдийн анхны хэлэлцүүлэг дээр зарчмын зөрүүтэй санал гараагүй учраас, М.Билэгт гишүүн горимын санал гаргая. М.Билэгт гишүүн. 
М.Билэгт: - Энэ хууль бол иргэдийн яг хүлээлт үүсгэсэн ийм хууль байгаа. Тийм учраас энэ хуулийг нэгэнт зарчмын зөрүүтэй санал гараагүй учраас анхны хэлэлцүүлгээр нь баталъя гэсэн горимын санал гаргаж байна. 
Ё.Баатарбилэг: - М.Билэгт гишүүнээс эдгээр хуулиудыг хэлэлцэх явцад Байнгын хороон дээр зарчмын зөрүүтэй санал гараагүй учраас чуулганы нэгдсэн хуралдаанаар анхны хэлэлцүүлгээр нь батлахыг дэмжүүлж өгөөч гэсэн санал гарч байна. 
Тэгэхээр энэ чуулганы нэгдсэн хуралдаанд Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай болон хамт өргөн мэдүүлсэн бусад хуулийн төслүүдийг анхны хэлэлцүүлгээр нь батлуулъя  гэсэн энэ горимын саналыг дэмжье гэсэн саналын томьёоллоор санал хураалт явуулъя. Санал хураалт. 

11 гишүүн оролцож 100 хувийн саналаар санал дэмжигдлээ. 
Тийм болохоор чуулганы нэгдсэн хуралдаанд эдгээр хуулиудыг анхны хэлэлцүүлгээр нь батлуулах саналыг оруулахаар боллоо. Гишүүдэд баярлалаа. Чуулганы нэгдсэн хуралдаанд Байнгын хорооны санал, дүгнэлтийг М.Билэгт гишүүн санал, дүгнэлтийг уншихаар томиллоо. Гишүүдэд баярлалаа. Сангийн сайд байж байгаарай. 

Тэгэхээр ингэе. Байнгын хорооны ажлын хэсэг байгуулъя. Ажлын хэсгийг Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хууль батлагдсантай холбоотойгоор даатгуулагчийн нийгмийн даатгалын шимтгэл төлсөн сүүлийн 20 жилийн доторхи энэ дуртай 5 жилийг нэмэгдүүлж 7 жил болгон даатгуулагчийн эрх ашиг хөндөгдөхгүйгээр тэтгэврийн хэмжээ буурахгүй байхаар энэ зохицуулалт хийх асуудлыг судлах энэ ажлын хэсгийг Байнгын хорооноос байгуулахаар болж байна. 
Байнгын хорооноос байгуулах ажлын хэсгийг М.Оюунчимэг гишүүн санал гаргалаа. М.Оюунчимэг гишүүнээр ахлуулъя. Саяын зарчмын зөрүүтэй санал гаргаад татсан гишүүд байгаа. Ж.Энхбаяр гишүүн, Л.Болд гишүүн, О.Содбилэг гишүүн орно. Манай М.Билэгт гишүүн орох санал хэлсэн. Д.Ганболд гишүүн орох санал гаргасан. Манай ажлын хэсгийнхэн. Ийм тогтоол гаргая гэсэн тийм юу байна. 
Тэгэхээр энэ тогтоолыг гаргах нь зүйтэй энэ ажлын хэсгийг байгуулах нь зүйтэй гэсэн энэ саналыг баталъя гэсэн томьёоллоор санал хураалт явуулъя. Санал хураалт. Энэ хамтарсан Байнгын хорооны тогтоол гарах нь байна шүү. Өөр Байнгын хорооноос орж байгаа учраас. 
11 гишүүн оролцож 100 хувийн саналаар санал дэмжигдлээ. 

Ажлын хэсэг энэ асуудлыг судлах ажлын хэсэг байгуулахаар боллоо. М.Оюунчимэг гишүүн ахалж ажиллахаар боллоо. Гишүүдэд баярлалаа. 

Дараагийн асуудалдаа оръё. 

Дараагийн асуудал Дэд хорооны дарга сонгох асуудал байгаа. Монгол Улсын, ажлын хэсэгт баярлалаа, сайдад баярлалаа. 

“Дэд хорооны даргын сонгох тухай”

Монгол Улсын Их Хурлын тухай хуулийн 24 дүгээр зүйлийн 24.2 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.5 дахь хэсэг, санал хураалтын дүнг үндэслэн Нийгмийн бодлого, боловсрол, соёл, шинжлэх ухааны байнгын хорооноос тогтоох нь: 
Тогтвортой хөгжлийн дэд хорооны даргаар Улсын Их Хурлын гишүүн Агваанлувсангийн Ундрааг томилсугай гэсэн Байнгын хорооны тогтоолын төсөл байна. 
Тогтоолын төсөлтэй холбоотой асуух асуулттай гишүүд байна уу? Саналтай гишүүн байна уу? М.Оюунчимэг, юугаа даръя. М.Оюунчимэг гишүүн санал хэлье. 

М.Оюунчимэг: - Энэ дэд хороо бол маш чухал дэд хороо. Анх С.Чинзориг дарга даргалж байсан дэд хороо. Тэгээд олон улсын санхүүгийн байгууллагууд манайтай ажилладаг хөгжлийн хөтөлбөрийн байгууллагууд гээд гадаад харилцаа тал дээр бол маш их ач холбогдол өгдөг. 
Нөгөө талын тэр манайтай ажилладаг тэр олон улсын байгууллагууд хөгжлийн хөтөлбөрүүд энэ нийгэмлэгүүд энэ тэр бас энэ манай дэд хороонд маш их ач холбогдол өгдөг юм байна лээ. Би С.Чинзориг сайдыг дарга байх үед бас дэд дарга гээд бид нар хамтарч ажиллаад уулзалтууд ч хийж байсан.
Тэгэхээр би бол А.Ундрааг дэмжиж байна. Бас зөв хүнээ бид нар санал болгож байна. Хэлтэй, гадаад харилцааг сайн мэднэ. Тэгэхээр үүнийг бас жигд энэ юмнууд уулзалтууд сайн зохион байгуулаад яригдаж байгаа юмыг амьдралд хэрэгжүүлэх Байнгын хороогоороо дамжуулаад энэ нийгмийн асуудлыг шийдэх утаа, агаарын бохирдол, ядуурал, эмэгтэйчүүд, гэр бүл гээд ялангуяа ийм юм руу аягүй их санхүүжилтээр хамтарч дэмжье гэсэн саналууд ирдэг юм байна лээ. 

Тэгэхээр үүн дээр бас анхаарч ажиллаарай гэж хэлье. Амжилт хүсье. Дэмжиж байна. 
Ё.Баатарбилэг: - Баярлалаа. Гишүүд асуулт асууж, санал хэллээ. Одоо санал хураалт явуулъя. Дэд хорооны даргаар Агваанлувсангийн Ундрааг сонгоё гэсэн энэ Байнгын хорооны тогтоолыг дэмжье, баталъя гэсэн саналын томьёоллоор санал хураалт явуулъя. Санал хураалт гишүүд. 
11 гишүүн оролцож 100 хувийн саналаар санал дэмжигдлээ. А.Ундраа гишүүн дэд хорооны даргаар томилогдлоо. Гишүүдэд баярлалаа. А.Ундраа гишүүнд баяр хүргэе. Амжилт хүсье. 
Байнгын хорооны өнөөдрийн хурал өндөрлөж байна. Гишүүдэд баярлалаа. 


Дууны бичлэгээс буулгасан:


ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

